
Neðri deild Alþingis ályktar að skora á ríkisstjórnina að fela Skipaút- 
gerð ríkisins að stjórna varðskipunum við landhelgisgæzlu og björgunarstarf- 
semi beirra.

G r e i n a r g e r ð .

Á síðastliðnu ári var sú brevting á gerð um stjórn varðskipánna, að hún 
var flutt frá Skipaútgerð ríkisins til skrifstofustjórans i dómsmálaráðuneytinu.

Um ástæðu til þessarar brevtingar er ókunnugt, en þar sem vitað er, að 
henni mun fylgja um 4000 kr. aukakostnaður á ári, og ekki sjáanlegt, að þetta 
fyrirkomulag sé á nokkurn hátt hagkvæmara fyrir strandvarnir eða björg- 
unarstarfsemi skipanna, nema síður sé, þykir okkur rétt að leggja það til, að 
breytt sé aftur í hið fvrra horf og Skipaútgerð ríkisins falin stjórn varðskip- 
anna undir yfirstjórn dómsmálaráðherra.

Til skýringar þykir rétt að taka upp eftirfarandi kafla úr skýrslu frá 
Skipaútgerð ríkisins, sem lögð hefir verið fyrir fjárveitinganefndir Alþingis:

„Áður en Skipaútgerðin tók til starfa var landhelgisgæzlunni stjórnað 
frá dómsmálaráðuneytinur og mun skrifstofustjórinn þar aðallega hafa haft 
það á hendi, þar til siðari hluta ársins 1930, að dómsmálaráðherra gerði þá 
breytingu, að fela Skipaútgerðinni að stjórna varðskipunum við gæzluna. Mun 
það hafa verið gert með skilningi á þvi, að forstjóri Skipaútgerðarinnar hafði 
sjómannsþekkingu, en í ráðuneytinu var enginn með slika þekkingu, og varð 
því algerlega að vera kom ið upp á tillögur skipstjóranna á skipunum um þau 
atriði, sem þurftu sjómannsþekkingar við, og má því segja, að skipstjórar



varðskipanna hafi stjórnað gæzlunni, án þess að hafa nokkurt aðhald, sem þó 
öllum mönnum er nauðsynlegt, hvað góðir sem þeir annars eru.

Eftir að Skipaútgerðin tók að stjórna varðskipunum við gæzluna, eins og 
áður er sagt, voru gerðar ýmsar ráðstafanir til þess að bæta landhelgisvörn- 
ina, t. d. voru settir trúnaðarmenn á þá staði, sem mest voru útsettir fvrir á- 
gangi landhelgisbrjóta. Sögðu þeir svo til um ferðir togaranna, og kom það 
oft að góðum notum við vörnina. Sömuleiðis var allt kapp lagt á það, að halda 
öllu lejndu um, hvar varðskipin héldu sig í það og það skiptið, bæði með sér- 
stöku fjrirkom ulagi á notkun loftskeytatækja skipanna, fullkomnu dulmáli 
og á ýmsan annan hátt. •

Þá var einnig lögð meiri stund á björgunarstarfsemi skipanna en verið 
hafði áður. Björgunartækin voru aukin og bætt. Einnig þegar veður eða útlit 
var m jög slæmt og bátar voru á sjó á hættulegum stöðum, þar sem búast mátti 
við, að aðstoð væri nauðsynleg, var skipunum haldið þangað, svo þau gætu 
verið til staðar, ef á þyrfti að halda. Var þá unnið ýmist í samráði við Slysa- 
varnafélagið eða beint við verstöðvarnar og séð um, að nætursimasamband 
væri við flestar þeirra í því augnamiði.

Annar liður í björgunarstarfsemi varðskipanna var að bjarga strönduðum 
skipum. Er „Æ gir“  tiltölulega bezt búinn tækjum til þess, enda hefir hann 
bjargað síðustu 2 árin 6 skipum, 5 útlendum togurum og 1 íslenzku mótor- 
skipi“ .


